
తిండికి మెండుచేదుగల తెల్లనిసామికి గేస్తురాలవై

దండిగ నాలుగైదుమెయిదాలుపుకోటులనీటు బూని బ్ర

హ్మాండము లేలుతల్లి మహిషా...

	ఉ.	
ఎంచి తలన్ మెలంగుచెదలేటిని గొంచక మంచుకొండపై

డించి తపంబుసల్పెడికడిందివి గావున నీకు సాముమేన్

బంచెడు వేల్పు డెందమనుపాలకుళంబున నోలలాడురా

యంచవు సుమ్ము నీవు మహిషా...

	ఉ.	
గంగయెడన్ విరాళి యధికంబగునీతని కంచు నెంచి స

ర్వాంగములన్ సువర్ణనలినౌచితి జూపి సురల్ తరంగలీ

లం గనుపట్ట శూలికిఁ జలం బొనరింతువు నీ వగణ్యపు

ణ్యాంగనవౌగదమ్మ మహిషా...

	ఉ.	
ఉల్ల మెలర్ప ని న్గొలుచుచుండెడిపుణ్యులపట్ల నెవ్వరే

ప్రల్లదులై శఠత్వమునఁ బాపపుఁబల్కులు పల్కుచుంద్రొ యా

కల్లరులన్ వధించుటకుఁ గన్నెఱ సేయకమాన విజ్జగం

బల్లలనాడు నట్ల మహిషా...

	ఉ.	
సన్నుతి సేయఁగాఁ దరమె చక్కనికాటుకకంటిచూడ్కి య

త్యున్నతమై కురంగము సముజ్జ్వలతం బ్రకటింపుచుండఁగాఁ

